
Мақсаты:

• “Тіл білімінің негіздері”- университеттер мен 
пединституттардың филология факультеттерінде өтілетін 
теориялық пəн .Пəннің мақсаты мен міндетіне орай, бұл 
оқулықта тіл білімінің негізгі ұғымдары мен терминдері 
қарастырылып, оның басты –басты теорияларық мəселері 
бандалады.



Тіл- əрбір адамның өмір бойы қолданатын ең 
маңызды құралы

• Ғылым атаулы, əдетте, екі топқа бөлінеді: оның бірі-жаратылыс 
тану ғылымдары, екіншісі-қоғамдық ғылымдар. Ғылым 
атаулының бұлайша екі үлкен топқа бөлінуі, сайып келгенде, 
олардың нені зерттейтіндігімен байланысты. Шындық 
болмыстағы құбылыстардың бір тобы материалдық құбылыстар, 
жаратылыс құбылыстары болса, екінші тобы – қоғамдық 
құбылыстар. Материалдық құбылыстарды, жаратылыс 
құбылыстарын жаратылыс тану ғылымдары (физика,химия,
биология,математика жəне осылардан бөлініп шыққан басқа 
ғылымдар) зерттесе, адам баласы қоғамындағы құбылыстарды 
(яғни қоғамдық құбылыстарды) қоғамдық ғылымдар (тарих, 
философия, саяси экономия, заң ғылымдары жəне т.б.) 
зертейді.



• Тіл білімі ғылымдардың осы аталған екі тобының қайсысына жатады? Бұл мəселе ғылым 
тарихында түрліше қаралып, осыған орай, түрліше шешіліп келеді. Мысалы, XIX ғасырда 
кейбір ғалымдар тілді жаратылыс құбылыстарының қатарына жатқызды да, осыған орай, 
тілді зерттейтін тіл білімін де жаратылыс тану ғылымындарының қатарына қосты. Неміс 
лингвисі Август Шлейхер (1821-1868) дəл осындай пікірде болып, тілді тірі организм сияқты 
құбылыс деп есептеді.Оның пікірінше, тіл де тірі организмше туады, өседі, қартайып 
тозады, өледі. Август Шлейхер тілді биологиялық құбылыстардың қатарына жатқыза келіп, 
оны (тілді) зерттейтін тіл білімін де жаратылыс тану ғылымдарының қатарына қосты. 
Алайда, Август Шлейхердің бұл тұжырымы мүлдем қате. Бұлай дейтініміз: тіл мен тірі 
организмнің арасында түбірлі айырмашылықтар бар. Тірі организмнің өлуі биологиялық 
тұрғыдан болмай қойылмайтын шарасыздық. Ал тіл қандай бір тірі организмнен болсын 
анағұрлым ұзақ өмір сүреді. Тіл өз дамуының ішкі заңдары бойынша дамып отырады, бірақ 
оның тірі организм сияқты өлуі шарт емес.Тірі организм биологиялық құбылыстардың 
қатарына жатса, тіл қоғамдық құбылыстардың қатарына жатады. Демек, Август Шлейхердің 
тілді тірі организм деп, табиғат құбылыстарының қатарына жатқызуы қаншалықты қате 
болса, тіл білімін қоғамдық ғылымдардың емес, жаратылыс тану ғылымдарының қатарына 
қосуы соншалықты қате. Тіл – қоғамдық құбылыс, сондықтан оны зерттейтін ғылым – тіл 
білімі де қоғамдық ғылымдардың қатарынан орын алады.



• .Тіл білімінің ғылымдар жүйесінде 
алатын орнын жəне оның басқа 
ғылымдармен байланысын жете түсіну 
үшін, қазіргі замандағы ғылымның сипаты 
туралы мəселеден хабардар болу өте-
мөте қажет.Қазіргі заманда бір жағынан, 
ғылымның бұрын болмаған жаңа 
салалары жасалып, ғылымда 
диференциация процесі жүріп жатса, 
екінші жағынан, екі немесе бірнеше 
ғылымның өз ара түйіскен жерінен сол 
ғылымдардың бəріне ортақ, бəріне 
бірдей қатысты проблемаларды бірлесе 
зертейтін дербес ғылыми дисциплиналар 
жасалып, ғылымда интеграция процесі 
жүріп жатыр.



• Ғылым атаулының осылайша даму барысында тіл білімі де 
басқа көптеген ғылымдармен байланысқа түсіп, солармен 
қанатаса дамып келеді. Ол, ең алдымен, қоғамдық 
ғылымдармен тығыз байланысты. Бұлай болатыны мынадан: 
тіл білімі тілді қоғамның тууымен бірге туып, қоғамның 
дамуымен бірге дамитын қоғамдық құбылыс ретінде, қоғам 
мүшелерінің пікір алысу, қатынас жасау құралы ретінде 
қарастырады.Тіл білімі тілдің шығу тегін, жасалуын жəне 
дамуын зерттегенде, тарих ғылымының деректерінде 
пайдаланатыны сияқты, тарих ғылымы халық тарихын, қоғам 
тарихын зерттеу барысында тіл білімінің деректері мен 
жетістіктерін де пайдаланады. Сондай-ақ , тіл білімі 
археологиямен де, этнографиямен де байланыста болады. 
Бұл байланыс мынадан: тіл талай заманның жемісі, қазіргі 
тілдің элементтері өте ерте заманда жасалған. Ал 
археология болса, ол халықтардың ежелгі көне мəдениетін 
зертейді,этнография халықтардың ерте кездегі тұрмысы мен 
əдет ғұрпын зертейді.



• Археология мен этнографияның деректері тіл тарихына қатысты 
мəселелерді зертеуде, айқындауда өте құнды материал ретінде 
қызмет ете алады.Тіл білімінің бір саласы – этнолингвистика 
тілді сол тілдің иесі- халықтың мəдениетімен байланысында 
зерттейді.Тіл білімінің археология мен этнографиямен 
байланысы бір жақты байланыс емес, екі жақты байланыс. 
Бұлай дейтініміз: археологиялық жəне этнографиялық деректер 
лингвистика үшін қаншалықты пайдалы болса, лингвистикалық 
деректер археология этнография үшін соншалықты пайдалы 
болмақ.



• Тіл білімі қоғамдық ғылымдармен қатар жаратылыс тану 
ғылымдарымен де тығыз байланысты. Тілдің дыбыстық жағын тіл 
білімінің фонетика саласы , физиканың акустика саласы 
қарастырады. Сөйлеу процесі дыбыстарды айту жəне тіл дыбыстарын 
қабылдаумен тікелей байланысты.Ал бұл процесті дыбыстардың 
артикуляциясы ( сөйлеу мүшелері арқылы тіл дыбыстарының 
жасалуы) жағынан жəне сөйлеуді есту мүшесі арқылы қабылдау 
жағынан физиология зертейді.Тілдің күрмелу себебін медицина 
мамандары атап айтқанда, психиаторлар, дефектологтар, 
логопедтер зертейді. Мұның үстіне, элоктронды машинамен аударма 
жасаудың, инфармация теориясының жəне кибернетиканың 
бірсыпыра мəселелерінің тікелей тіл біліміне қатысты болуы 
лингвистика мен математика ғылымдарының байланысын тудырып 
отыр.



Тіл білімі немесе лингвистика

• Тіл білімі немесе лингвистика – тіл жəне оның даму заңдары туралы 
ғылым. Тіл-қоғамдғы адамдардың өз ара пікір алысу , бір-бірімен 
қарым-қатынас жасау. Əрбір тілдің дыбыс жүйесі, сөздік құрамы 
жəне грамматикакалық құрылысы болады.Тілдің осы аталған əр түрлі 
жақтары тіл білімінің тиісті салаларында, мысалы, тілдің дыбыс 
жүйесі тіл білімінің фонетика саласында қарастырылса, сөздік 
құрамы лексикология саласында, грамматикалық құрылысы 
грамматика саласында қарастырылады.Тіл білімінің осы аталған 
салаларының əрқайсысы өз ішінде бірнеше салаға немесе бөлімге, 
мысалы, фонетика саласы сипаттама фонетика, салыстырмалы –
тарихи фонетика, экстриментальды фонетика жəне т.б. болып 
бөлінеді.Мұндай ішкі салалар немесе тармақтар жайында мағлұмат 
осы кітаптың əр тарауының тұс-тұсында беріледі.



• Тіл мəдениетпен байланысты, бірақ онымен тепе-тең емес. 
Тілді қондырмамен теңестіру, бірдей деп есептеу қаншалықты 
қате болса , тілді мəдениетпен теңестіру, бірдей деп есептеу 
соншалықты қате болмақ. Мəдениет идеологиялық, яғни 
қондырмалық құбылыстың қатарына енеді, осыған орай, ол 
буржуазиялық та, социалистік те болуы мүмкін.Ал тіл қатынас 
құралы ретінде əрқашан жалпыхалықтық сипатта болып, 
буржуазиялық мəдениетке де, социалистік мəдениетке де 
бірдей қызмет етеді алады.



Қортынды

• Қоғам мүшелерінің өз ара пікір алысуы тіл арқылы іске асады. 
Адам өз ойын басқаларға тіл арқылы айтып , не жазып 
жеткізеді.Тыңдаушы да сөйлеушінің ойын тіл арқылы түсінеді.
Ойдың жарыққа шығып , іске асуы, өмір сүруші үшін тілдік 
материалға негізделуі , сөздер мен сөз тіркестері жəне 
сөйлемдер түрінде айтылуы шарт. “Тіл дегеніміз – ойдың 
тікелей шындығы”(К.Маркс).Ой шындығы тіл арқылы , тілдегі 
сөздер мен сөйлемдер арқылы көрінеді. Демек, тіл – пікір 
алысу құралы, ойлаудың қаруы, ойды білдіру құралы.

